
				এই পাতাটির মুদ্রণ সংশোধন করা প্রয়োজন। 
রাখালের মুখেও হাসি ফোটে।-দয়া মায়া সমাজ শ্রেণী মেয়ে পুরুষ সব জড়িয়ে দিচ্ছ কিনা, তাই এই ধাধাও কাটছে না। দয়া ? দয়া আবার কিসের? অবস্থা পাল্টে দিতে যে পুরুষ লড়াই করছে, অবস্থাটা কি আর কেন না জেনেই কি সে লড়াই করছে ? মেয়ে পুরুষের বর্তমান সম্পর্কটাও যে বৰ্ত্তমান সমাজ ব্যবস্থার আরেকটা অভিশাপ,-পুরুষের পক্ষেও অভিশাপ, সে তা জানে। এ অভিশাপ দূর করাও তার কাজ।
একটু থেমে রাখাল আবার বলে, স্বাধীনতার লড়াইয়ের চেতনা যে স্তরেই থাক, এ চেতনাটাও থাকে । না জাগিলে
সব ভারত ললনা, এ ভারত আর জাগে না জাগে না-কবে লেখা হয়েছিল মনে আছে ?
প্ৰভা খানিকক্ষণ চুপ করে থাকে। কোন একটা প্ৰশ্ন করবে কি করবে না ভেবে সে ইতস্ততঃ করছে বুঝে রাখালও চুপ করে অপেক্ষা করে।
ঃ একটা কথা বললে রাগ করবেন ?
ঃ কথাটা না শুনেকি করে বলি ?
ঃ যে কথাই হোক, আগে বলুন রাগ হলেও রাগ করবেন। DSS BDBBD DD DBB D BDBDBD DBBDB BDDB DBD আমায় বলতেই দিলেন ।
৪ বেশ তাই হবে, বলে ।
প্ৰভা গম্ভীর হয়ে মুখের ভাবে গুরুত্ব আনে। জোর করে সোজা তাকিয়ে থাকে রাখালের চোখের দিকে ।

